
                             AZƏRBAYCAN RESPUBLİKASININ 
                           AUDİTORLAR PALATASI ŞURASININ 
                                                  QƏRARI 
 
Bakı şəhəri                                №330/2                                           05 may 2021-ci il 
 

Auditorlar Palatası Şurasının 2014-cü il 27 dekabr tarixli 259/4 nömrəli qərarı ilə  
təsdiq edilmiş “Auditorların (auditor təşkilatlarının) reytinqinin 

müəyyənləşdirilməsi barədə Qaydalar"da dəyişiklik edilməsi barədə  
 

Auditorlar Palatası sədrinin 2021-ci il 2 fevral tarixli 1/1 SDO nömrəli “Səlahiyyətli 
dövlət orqanlarının sifarişi ilə aparılan yoxlamalarda iştirak edəcək auditorların siyahısının 
təsdiq edilməsi haqqında” və 2021-ci il 2 fevral tarixli 1/2 nömrəli “PL/TMM üzrə 
monitorinqlərin aparılmasına məsul olan ixtisaslaşmış əməkdaşların və mütəxəssislərin 
müəyyən edilməsi haqqında” sərəncamlarının müvafiq bəndlərinin icrası ilə əlaqədar 
Auditorlar Palatası Şurasının 2014-cu il 27 dekabr tarixli 259/4 nömrəli qərarı ilə təsdiq 
edilmiş “Auditorların (auditor təşkilatlarının) reytinqinin müəyyənləşdirilməsi barədə 
Qaydalar”da dəyişiklik edilməsinə dair Palata sədrinin elmi-metodik məsələlər üzrə 
müşaviri N.Talıbovun xidməti məktubunu müzakirə edərək Auditorlar Palatasının Şurası 

 

                                              QƏRARA ALIR: 
 

1. Auditorlar Palatası Şurasının 2014-cü il 27 dekabr tarixli 259/4 nömrəli qərarı ilə 
təsdiq edilmiş “Auditorların (auditor təşkilatlarının) reytinqinin müəyyənləşdirilməsi barədə 
Qaydalar”a 4.1.5. bəndi əlavə edilsin: 

- “Səlahiyyətli dövlət orqanlarının sifarişi ilə aparılan yoxlamalara cəlb edilən 
auditorlara hər başa çatmış yoxlama üçün 10 reytinq balı; 

- PL/TMM üzrə monitorinq aparmış ixtisaslaşmış auditorlara hər monitorinqə görə 10 
reytinq balı; 

- Auditin keyfiyyətinə nəzarət yoxlamalarını aparmış müfəttişlərə hər başa çatmış 
yoxlamaya görə 10 reytinq balı  əlavə edilsin.” 

2. Palata sədrinin elmi-metodik məsələlər üzrə müşaviri N.Talıbova tapşırılsın ki, bu 
dəyişikliyin “Auditorların (auditor təşkilatlarının) reytinqinin müəyyənləşdirilməsi barədə 
qaydalar”ın mətninə əlavə olunması təmin edilsin. 

3. Palata sədrinin elmi-metodik məsələlər üzrə müşaviri N.Talıbova və Palata 
sədrinin müşaviri F.Qarayevə tapşırılsın ki, “Auditorların (auditor təşkilatlarının) reytinqinin 
müəyyənləşdirilməsi barədə Qaydalar”ın yenilənmiş mətninin Palatanın internet 
səhifəsində yerləşdirilməsi təmin edilsin. 

 

             
             Şuranın sədri                                                   Vahid Novruzov 


